
Arxeologiya elminin əsas məfhumlanndan olan mədəni təbəqə hər hansı bir qədim yaşayış məskənində insanlann həyat fəaliyyətinin nəticəsində formalaşmış tikinti, təsərrüfat və məişət qalıqlannın yatımı olub tarixi prosesin öyronilmə vasitəsidir.
Mədəni təbəqə uzunmüddətli və mürəkkəb bir prosesin nəticəsində təbiət və antropogen amillərinin təsiri altında formalaşır. Insanların müəyyən bir ərazido məskunlaşması ilə torpağın ilkin, təbii quruluşu dəyişir, evlər və təsərrüfat tikililəri, məbədlər və ictimai binalar inşa olunur, tosərrüfat və məişət quyulan qazılır, ocaq və təndirlər qurulurdu. Müəyyən vaxt keçdikdən sonra onlar yararsız hala düşür, istifadədən çıxır, dağıhr, yeniləri ilə əvəz olunurdu. Istehsal və məişət tullantılan, uçqunlar, zibil, ocaq və yanğın qahqları, küləyin və mal-qaranın gətirdikləri toz-torpaq tədricən xüsusi təbəqə yaradırdı və o durmadan qalınlaşırdı. Həmin təbəqəyə yararsız, sınıq alət, silah, məişət avadanhğı və bəzək nümunələri ilə yanaşı bəzən müxtəlif səbəblərdən salamat əşyalar da düşürdü. Təbəqələşmə prosesi qədim yaşayış məskəninin sahnması ilə başlayıb əhalinin buranı tərk etməsi ilə başa çatırdı. Illər, qərinələr, əsrlər ərzində insan fəaliyyətinin maddi əksi olaraq formalaşan mədəni təbəqə qədim cəmiyyətdə baş vermiş hadisə və doyişikliklori ardıcılhqla özündə qabarıq təcəssüm etdirir. Bir qayda oUıraq, xronoloji baxımdan alt təbəqələr erkən çağları, üst təbəqolor isə nisbətən sonrakı dövrləri əhatə edir.
Mədəni təbəqə, adətən, xam torpaqdan tünd rəngi ilə fərqlenir və kömür qırıntılan, kül qatları, heyvan və quş sümükləri, inşaat materiallan, həmin qədim yaşayış məskəni sakinlərinin istifadə etdikləri müxtəlif təyinatlı məmulat nümunələri ilə zongin olur. Mədəni təbəqənin rənginə tərkibindəki üzvü maddələrin, onu örtən torpağın növünün, ərazinin iqlim tipinin də təsiri vardır. Məsələn, mədəni tobəqə əgər qumla vo ya havanı asanlıqla buraxan torpaq qatı ilo örtülmüşdürsə onun tünd rəngi itmiş olur. Bundan başqa minilliklər ərzində tədricon mədəni təbəqə öz təbii rəngini itirir və bu səbəbdon paleolit düşərgələrində modəni təboqonin təbii rəngi, adəton, adi torpağın rəngindən forqlənmir.
Mədəni təbəqo bir-birilə sıx bağh iki tərkibdən ibarətdir: a) tikili qahqlan, b) tosərrüfat və məişət fəaliyyətinin nəticəsində əmələ gələn yatım.
Yaşayış məskənindo ayn-ayn vaxtlarda ucaldılmış tikililor mədəni təbəqənin formalaşmasında həlledici təsirə malik olııb onun skeletini təşkil edir. Tikili qalıqları dedikdə yalnız bina vo ya hansısa divar qalığı düşünülməmolidir. Buraya rrrüxtəlif

təyinatlı bina qalıqları ilə yanaşı həm də ocaqlar, kürələr, təndirlər, müxtəlif formalı və təyinatlı quyular, su kəmərləri, kanalizasiya və drenaj xətləri do daxildir. Insanın inşaat fəaliyyəti mədəni təbəqə yatımmın yaranmasında əsas olsa da yeganə səbəb deyildir. Yuxarıda qeyd olunduğu kimi mədəni tobəqə yatımında tikili qalıqlarından başqa təsərrüfat və məişətlə bağlı nəbati qalıqlar, heyvan vo quş sümükləri, ixtioloji qahqlar, əhalinin istehsal fəaliyyətini əks etdirən kül vo kömür qahqları, çoxlu tullantılar, metal pasalar, çıxar məmulat, hətta xammal ola bilər.
Abidənin mədəni təbəqəsinin qalınlığı bir sıra amillərlə bağlıdır. Təbii ki, yaşayış məskənində həyat qısa müddətdə olmuşdursa onun mədəni təbəqəsinin qahnhğı da müvafıq olaraq cüzi olur. Əsrlər, minilliklər ərzindo mövcud olmuş yaşayış məskənlərində isə mədəni təbəqənin qahnlığı bir neçə metr, bəzən hətta 20 m-dən artıq olur. Mədəni təbəqənin qalınlığına yaşayış məskəninin memarlığının, istifadə olunmuş inşaat materiallannın xarakterinin də təsiri böyük idi. Möhrə və çiy kərpic memarlığının yayıldığı yaşayış məskənlərində daş və bişmiş kərpic memarlığının hakim olduğu yerlərə nisbətən mədəni təbəqə daha qalın olur. Belə ki, bina dağıldıqdan sonra daş və bişmiş kərpicləri sökərək təkrarən inşaata cəlb edirdilərsə, möhrə və çiy kərpic təkrar istifadə üçün yararsız olurdu. Belə tikililərin qalıqlarını düzləndirib üzərində yenidən inşaat işləri aparırdılar. Bu isə möhrə və çiy kərpic memarlığına malik abidələrin mədəni təbəqə yatımının daha qalın olmasını şərtləndirmişdir. Məsələn, I Kültəpə yaşayış yerində mədəni təbəqə yatımının qahnhğının 22 m olmasının başlıca səbəblərindən biri möhrə və çiy kərpic memarlığına malik olmasındadır.
Qədim yaşayış məskənləri bir və ya çoxtəbəqəli ola bilər. Konkret tarixi-mədəni zaman çərçivəsində fəaliyyət göstərmiş, yalnız bir mədəni təbəqəyə malik yaşayış yerləri birtəbəqəli abidələr adlanır. Əksər hallarda isə arxeoloq çoxtəbəqəli abidələrlə rastlaşmış olur. Maddi mədəniyyət qalıqları yatımında rənginə, tərkibinə və quruluşuna, tarixi-mədəni mənsubiyyətinə görə fərqlənən təbəqələr ayrılır. Məsələn, Canaxır şəhər yerində antik, erkən orta əsr və orta əsr təbəqələri istər tərkibinə, istərsə də xarakterinə görə bir-birindən fərqlənir. Çoxtəbəqəli abidələr bir qayda olaraq boyük tarixi dövrləri əhatə edir və mədəni təbəqələr biri digərindən əhalinin həyat şəraitində köklü dəyişikliklərin baş verməsi ilə fərqlənir. Məsələn, I Kültəpə abidəsində mədəni təbəqələr eneolit, erkən tunc və orta tunc dövrlərində əhalinin maddi mədəniyyətində baş vermiş əsaslı dəyişiklikləri qabarıq əks etdirirlər.
Bəzi erkən əkinçi-maldar tayfaların tərk etdikləri qədim yaşayış yerlərində antik və ya orta əsrlərdə yenidən məskən sahnmışdır. Belə olduqda mədəni təbəqələr arasında lal təbəqə müşahidə oluna bilər. Təkrar məskunlaşma paleolit abidələrində də təsadüf olunur. Azərbaycanın məşhur Azıx paleolit mağara düşərgəsində 4-cü təbəqə lal təbəqə olmuş, buradan maddi mədəniyyət qahqları tapılmamışdır. Müəyyən olunmuşdur ki, orta aşel dövründən sonra ibtidai insanlar buranı tərk etmiş, mustye dövründə yenidən mağara-düşərgəyo qayıtmışdılar.
Mədəni təbəqədə, adətən, bir neçə inşaat qatı olur. Inşaat qatı dedikdə eyni vaxtda istifadə olunmuş tikili qalıqları kompleksi və ona müvafiq gələn yatım

nəzərdə tutulur. Eyni vaxtda fəaliyyət göstərmiş tikili qalıqlarının bütün qazıntı sahəsi boyunca tam təmizlənərək üzə çıxarılması, onların bir-birilə bağlılığının müəyyənləşdirilməsi vacib şərtlərdəndir. Yalnız bundan sonra növbəti inşaat qatının tədqiqinə başlamaq olar.
Hər bir binanın istifadə olunduğu müddətdə ona əlavələr edilməsi və ya müəyyən hisslərin sökülüb götürülməsi mümkündür. Belə dəyişikliklər, yenidən-qurmalar hətta bir neçə dəfə edilə bilər. Belə olduqda tikilinin bir neçə inşa dövrünə malik olduğu müəyyən edilir.
Abidələrin mədəni təbəqə yatımının quruluşu, adətən, qarışdırılmış halda olur. Belə ki, qədim yaşayış məskənində torpaq işləri görülərkən mədəni təbəqənin təbii yatımı pozulurdu. Xüsusilə antik və orta əsr şəhərgahlarında mədəni təbəqə yatımı daha çox antropogen müdaxiləsinin təsirinə məruz qalmış və daha çox qarışdırılmışdır. Yüzilliklər, bəzən hətta minilliklər ərzində intensiv həyatın olması, tikililərin sıxlığı, yüksəliş, çiçəklənmə dövrlərinin tənəzzül, dağıntılar dövrü ilə növbələşməsi öz əksini mədəni təbəqə yatımının formalaşmasında qabarıq göstərir. Bir qayda olaraq dağıntılardan sonra şəhərlərdə dirçəliş olursa şəhərin plan quruluşunda nəzərə çarpacaq dəyişikliklər baş verirdi. Əksər hallarda inşaat işləri böyük torpaq işləri ilə müşaət olunurdu. Yeni binalar üçün sahənin hamarlanması, bünövrə üçün xəndək qazılması, təsərrüfat və məişət quyularının qazılması, yeraltı kəhriz və ya saxsı tünglərdən quraşdırılmış su kəmərlərinin çəkilməsi, kanalizasiya xəttinin sahnması və digər torpaq işləri nəticəsində mədəni təbəqə yatımı pozulur, alt qatlann materialları üst qata atıhr və sonrakı dövrlərin materialları ilə qanşırdı. Buna görə də arxeoloq diqqətii olmah, mədəni təbəqədə görülmüş qazıntı işlərini aşkarlamah və onları qeydə almalıdır.
Umumiyyətlə, mədəni təbəqə yatımı qədim yaşayış məskənində mövcud olmuş həyat nəticəsində tarixən təşəkkül tapmış təbəqələşmə sistemi olub həmin dövrün sosial-iqtisadi, siyasi və mədəni-dini durumuna dair çox zəngin informasiya potensialına malikdir. Buna görə də arxeoloji qazıntılar zamanı mədəni təbəqənin diqqətlə öyrənilməsi ən mühüm, məsuliyyətli vəzifələrdən biridir. Nəzərə almaq lazımdır ki, arxeoloji qazıntı bir tərəfdən mədəni təbəqənin öyrənüməsinə xidmət edirsə, digər tərəfdən onun məhvi ilə nəticələnir. Mədəni təbəqənin xarakteri, təsviri arxeoloqun gündəliyində, çəkilmiş plan və kəsiklərdə, fotoşəkillərdə, digər illüstrativ materiallarda qalmış olur. Bu səbəbdən qazıntı işləri zamanı mədəni təbəqəni ciddi müşahidə etmək, ən kiçik detalı belə qeydə almaq lazımdır. Mədəni təbəqə sanki dayandırılmış zamanı xatırladır. Arxeoloq onun qatlarını müşahidə etməklə baş vermiş hadisələrin, buradakı tapıntıların xronoloji ardıcılhğmı izləmiş olur. Yadda saxlamaq lazımdır ki, nəzərdən qaçırılmış hər hansı bir cəhəti, hər hansı bir elementi təkrarən müşahidə etmək, onu bərpa etmək mümkün deyil və o tarix üçün tamamilə itirilmiş olur.
Mədəni təbəqə yatımı qədim yaşayış yeri üçün səciyyəvi ölsa da bəzən ona qəbir abidələrində də təsadüf olunur. Məlumdur ki, Yaxın və Orta Şərqdə neolit və eneolit yaşayış yerlərində evlərin döşəmələri altında və ya evlərin arasındakı sahələrdə qəbirlər üzə çıxarılır. Qədim qəbiristanlıqların sahəsində daha erkən.və ya

sonrakı dövrlərin yaşayış məskəninə məxsus mədəni təbəqə yatımı da qeydə alına bilər. Tunc dövrünün kurqanlarında bəzən biri-digərini kəsən və ya bir-birinin üzərində müxtəlif dövrlərə aid bir neçə qəbir üzə çıxarılır. Belə hallarda, onların qazılması nəticəsində cüzi də olsa mədəni təbəqə yatımı yarana bilər. Kurqanlann örtüyünün diqqətlə öyrənilməsi nəticəsində bəzən dəfn mərasimi ilə bağh maddi mədəniyyət qalıqları yatımını qeydə almaq mümkündür.
Mədəni təbəqə yatımının xarakterini və onun daxilindəki qatlann, tikililərin, tapıntıların dövrünü müəyyənləşdirmək üçün stratiqrafıya adlanan arxeoloji tədqiqat metodu tətbiq edilir. «Stratiqrafıya» istilahı latınca «stratumi» - təbəqə və yunanca «qrafo» - yazıram sözlərindən əmələ gəlmiş və XIX əsrin ortalarında bu metod geologiya elmindən arxeologiyaya gətirilmişdir. O zaman geoloji stratiqrafıyadan istifadə etmək bir sıra paleolit abidələrinin nisbi dövrünü müəyyənləşdirməyə imkan vermişdi.
Arxeoloji qazıntılar zamanı, adətən, rənginə, tərkibinə və strukturuna görə fərqlənən iki-üç, bəzən daha çox təbəqələri ayırmaq olur. Təsərrüfat, istehsalat qalıqlarına, maddi mədəniyyət elementlərinə görə fərqlənən həmin təbəqələr yaşayış məskənin tarixinin ayrı-ayrı dövrlərinə uyğun gəlir. Bu təbəqələrin hər birinin daxilində isə daha kiçik dövrləri əhatə edən inşaat qatlarını izləmək mümkündür. Məsələn, Volqaboyunda Qızıl Orda şəhərinin xarabalıqlarında aparılan arxeoloji qazıntılar nəticəsində evin inşa olunmasını, onun təmir edilməsini, yararsız hala düşərək dağılmasını, qalıqları üzərində dulusçu emalatxanasının inşa edilməsini və onun fəaliyyətini izləmək mümkün olmuşdur.

Kül qanşıq yumşaq torpaq Yanmış qil və torpaq Kül, kömür
Suvaq çəkilmiş döşəmə Çınqıl döşəmə

Kömür, saxsı ovuntulu bərk torpaq
Divar suvaqlarımn parçaları
Şabalıd rəngdə torpaq
Val
Xam torpaq
Canaxır qədim şəhər yerinin I qazıntı sahəsində şaquli kəsik

Abidənin stratiqrafıyasının müəyyənləşdirilməsində mədənl təbəqənin şaquli kəsiklərinə xüsusi əhəmiyyət verilir. Belə ki, şaquli kəsiklərdə mədəni təbəqənin qatlarının sərhədlərini müəyyənləşdirmək, quyu, çuxur, xəndək və digər qazıntı işlərinin qalıqlarını aşkarlamaq nisbətən asan olur. Mədəni təbəqə yatımının alt qatları yaşayış məskəninin tarixinin erkən çağlarını, üst qatları isə sonrakı dövrləri əks etdirir. Çoxtəbəqəli abidələrdə alt mədəni təbəqə qədim, üst mədəni təbəqə isə nisbətən cavan oiur. Bəzi hallarda stratiqrafik müşahidə mədəni təbəqənin qatlannın hətta mütləq tarixini əldə etməyə kömok edir. Buna Novqorod qazıntılarının nəticələri əyani misal ola bilər. Belə ki, Novqorod şəhərinin taxta döşəmələrinin stratiqrafiyası X əsrdən XV əsrədək qatların mütləq dövrünü aydınlaşdırmaqda mühüm rol oynamışdır.
Stratiqrafıya həm də tədqiqatçılara ayrı-ayn maddi mədəniyyət element-lərinin meydana gəlmə, yayılma və aradan çıxma tarixlərini dəqiqləşdirməyə imkan verir.

